
შპს კავკასიის საერთაშორისო უნივერსიტეტის „ინფორმაციული ტექნოლოგიების“
საბაკალავრო საგანმანათლებლო პროგრამისთვის აკრედიტაციის მინიჭების თაობაზე

 
 
 
1. გადაწყვეტილების მიღების სამართლებრივი საფუძვლები
1.1  „უმაღლესი განათლების შესახებ“ საქართველოს კანონის 66-ე მუხლის პირველი პუნქტის,.
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „უმაღლესი საგანმანათლებლო დაწესებულებების
საგანმანათლებლო პროგრამების აკრედიტაციის დებულებისა და საფასურის დამტკიცების
შესახებ“ (შემდგომში - აკრედიტაციის დებულების) 27  მუხლის პირველი პუნქტის მიხედვით,2

საგანმანათლებლო პროგრამების აკრედიტაციის საბჭო (შემდგომში - საბჭო) სააკრედიტაციო
დოკუმენტაციის, აკრედიტაციის ექსპერტთა ჯგუფის დასკვნის, დაწესებულების მიერ
აკრედიტაციის ექსპერტთა ჯგუფის დასკვნის პროექტზე წარმოდგენილი არგუმენტირებული
პოზიციის შესწავლისა და ზეპირი მოსმენის გამართვის საფუძველზე იღებს გადაწყვეტილებას
საგანმანათლებლო დაწესებულების საგანმანათლებლო პროგრამების აკრედიტაციის თაობაზე.
აკრედიტაციის დებულების 27  მუხლის მე-5 პუნქტის თანახმად, საბჭო ვალდებულია5

დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ა“ ქვეპუნქტისა და აკრედიტაციის დებულების 27  მუხლის პირველი პუნქტის „ა“5

ქვეპუნქტის შესაბამისად, საბჭო იღებს გადაწყვეტილებას საგანმანათლებლო პროგრამისთვის
აკრედიტაციის მინიჭების შესახებ.
1.3. „აკრედიტაციის დებულების“ 27 -ე მუხლის მე-3 პუნქტის შესაბამისად, აკრედიტაციის
მინიჭების შესახებ გადაწყვეტილების მიღების შემთხვევაში, საბჭო უფლებამოსილია
აკრედიტაციის მაძიებელს მისცეს რეკომენდაციები.

1.4. აკრედიტაციის დებულების 27-ე მუხლის მე-7 პუნქტის შესაბამისად, საბჭო
უფლებამოსილია, დასაბუთებული არგუმენტაციის შემთხვევაში, განსაზღვროს
გადაწყვეტილებების ძალაში შესვლის თარიღი.
 
 
2. აღწერილობითი ნაწილი და დასაბუთება
2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი) 2022
წლის 15 ნოემბერს წარმოდგენილ იქნა შპს - კავკასიის საერთაშორისო უნივერსიტეტის
№0020482 წერილი (ცენტრში რეგისტრაციის - №1459135), რომლითაც დაწესებულებამ
წარმოადგინა სააკრედიტაციო განაცხადი "ინფორმაციული ტექნოლოგიების" საბაკალავრო
საგანმანათლებლო პროგრამის აკრედიტაციის თაობაზე.
2.2. ცენტრის დირექტორის 2022 წლის 08 დეკემბრის №1566034 ბრძანების საფუძველზე, შპს
კავკასიის საერთაშორისო უნივერსიტეტი ცნობილ იქნა აკრედიტაციის მაძიებლად. ცენტრის
დირექტორის 2023 წლის 13 იანვრის №23390 ბრძანებით შეიქმნა ექსპერტთა ჯგუფი, რომელმაც
საგანმანათლებლო პროგრამა შეაფასა 2023 წლის 23 იანვარს.
 
ექსპერტთა მიერ წარმოდგენილი დასკვნის მიხედვით აკრედიტაციის სტანდარტებთან
მიმართებით პროგრამა შეფასდა შემდეგნაირად:
 
 
სტანდარტები შესაბამისობაშია

მოთხოვნებთან
მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის შესაბამის
ობაში 
მოთხოვნებთან

1. საგანმანათლებლო
პროგრამის მიზანი,
სწავლის შედეგები და
მათთან პროგრამის
შესაბამისობა

 

 x   

2. სწავლების
მეთოდოლოგია და
ორგანიზება,
პროგრამის ათვისების
შეფასების
ადეკვატურობა

x
 

   

3. სტუდენტთა
მიღწევები, მათთან
ინდივიდუალური
მუშაობა

 x

   

4. სწავლების
რესურსებით
უზრუნველყოფა

 x
   

5. სწავლების ხარისხის
განვითარების
შესაძლებლობები
 

 x

   

 
 
2.3.   საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში

1.  

2.  

3.  

4.  

ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.
2.4.ზეპირი მოსმენა გაიმართა   სააკრედიტაციო განაცხადის,2023 წლის 14თებრვალს.
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე სხდომაზე დაინტერესებული მხარეების ზეპირი პოზიციის მოსმენის საფუძველზე,
საბჭომ გაიზიარა ექსპერტთა დასკვნაში ასახული აკრედიტაციის სტანდარტების საერთო
შეფასება.
 
 
 
3. სარეზოლუციონაწილი
„უმაღლესი განათლების შესახებ“ საქართველოს კანონის 66-ე მუხლის პირველი პუნქტის, მე-2
პუნქტის “ა” ქვეპუნქტისა, მე-3 და მე-4 პუნქტების, „განათლების ხარისხის განვითარების
შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ა“ ქვეპუნქტის,
მე-3 და მე-8 პუნქტების, აკრედიტაციის დებულების 27  მუხლის პირველი პუნქტის, 27  მუხლ2 5

ის პირველი პუნქტის „ა“ ქვეპუნქტისა და მე-5 პუნქტის, 27  მუხლის პირველი პუნქტის „ა“6

ქვეპუნქტის, „საჯარო სამართლის იურიდიული პირის - განათლების ხარისხის განვითარების
ეროვნული ცენტრის საქმისწარმოების წესისა და შინაგანაწესის დამტკიცების შესახებ” სსიპ -
განათლების ხარისხის განვითარების ეროვნული ცენტრის დირექტორის 2011 წლის 01 ივნისის
№ 223 ბრძანების მე-8 მუხლისა და საქართველოს ზოგადი ადმინისტრაციული კოდექსის 53-ე
მუხლის შესაბამისად, აკრედიტაციის საბჭომ, კენჭისყრის შედეგად 11 ხმით არცერთის
წინააღმდეგ,
 
 
 
გადაწყვიტა:

დაკმაყოფილდეს შპს კავკასიის საერთაშორისო უნივერსიტეტის მიერ წარმოდგენილი 
სააკრედიტაციო განაცხადი და დანართი №1-ით გათვალისწინებულ „ინფორმაციული
ტექნოლოგიების“ საბაკალავრო საგანმანათლებლო პროგრამას მიენიჭოს აკრედიტაცია
კლასტერის ვადით (2025 წლის 12 დეკემბერი) 1 წელიწადში რეკომენდაციების
შესრულების თაობაზე ანგარიშის წარმოდგენით.
ცნობილ იქნას აკრედიტაციის ექსპერტთა ჯგუფის დასკვნა „ინფორმაციული
ტექნოლოგიების“ საბაკალავრო საგანმანათლებლო პროგრამის შესახებ ამ  
გადაწყვეტილების განუყოფელ ნაწილად (დანართი N2).
ცნობილ იქნას აკრედიტაციის საბჭოს 2023 წლის 16 თებერვლის სხდომის №182950 ოქმის
№05 ნაწილი ამ გადაწყვეტილების განუყოფელ ნაწილად (დანართი№3).
დაწესებულებას შესასრულებლად განესაზღვრა შემდეგი რეკომენდაციები/რჩევები:

 
 
რეკომენდაციები:
4.1. წარმოდგენილი პროგრამის პირველ მიზანში გამოიკვეთოს, თუ რომელი სპეციალობის
კურსდამთავრებულების მომზადებისკენ არის მიმართული პროგრამა;
4.2. რეკომენდებულია, გადაიხედოს და დაზუსტდეს პროგრამის კურიკულუმის რუკა;
4.3. რეკომენდირებულია პროგრამაში გაიწეროს საბაკალავრო ნაშრომისთვის საკონტაქტო და
დამოუკიდებელი საათების რაოდენობა;
4.4. რეკომენდირებულია სასწავლო კურსი „ICT წიგნიერება“ გადავიდეს არჩევით ბლოკში;

4.5. რეკომენდირებულია სასწავლო კურსი „ოპერაციული სისტემები“ გადავიდეს მესამე
სემესტრში და წინაპირობად განესაზღვროს „კომპიუტერის არქიტექტურა“;
4.6. რეკომენდირებულია სასწავლო კურსს „კომპიუტერული ქსელები“ წინაპირობად
განესაზღვროს „კომპიუტერის არქიტექტურა“;
4.7. რეკომენდირებულია „ვებ დიზაინის გრაფიკული საფუძვლები“ წინ უსწრებდეს „WEB
აპლიკაციების დაპროგრამების“ სასწავლო კურსს;
4.8. რეკომენდირებულია სასწავლო კურსი „Back-End დეველოპმენტი (PHP)“ გადავიდეს
სავალდებულო საგანთა ნუსხაში;
4.9. რეკომენდირებულია არჩევითი საგნად დაემატოს NoSQL ბაზის სასწავლო კურსი, ან
რომელიმე არსებულ რელევანტურ კურსში მოხდეს საკითხების ჩამატება;
4.10. რეკომენდებულია, სასწავლო კურსის „ვებ დიზაინის გრაფიკული საფუძვლები“ შინაარსში
დაემტოს ვებდიზაინის შესრულებისთვის დღესდღეობით პრაქტიკაში ყველაზე ხშირად
გამოყენებული ინსტრუმენტის განხილვა (მაგალითად, Figma);
4.11. სასწავლო კურსებში: „IT პროექტების მართვა“, „ჰიბრიდული მობილური აპლიკაციების
დეველოპმენტი“ ჯგუფური პროექტის შეფასების კრიტერიუმები გახდეს მეტად გამჭვირვალე.

 
 
რჩევები:
 
1. სასურველია, პროგრამის პერსონალი დაწვრილებით გაეცნოს სწავლის შედეგების შეფასების
მიმართულებით როგორც საუნივერსიტეტო მიდგომებსა და ძირითად სამოქმედო პრინციპებს,
ისე საკუთრივ პროგრამისთვის შემუშავებულ სწავლის შედეგების შეფასების მექანიზმებს;
2. სასურველია პროგრამის განხორციელების და შეფასების შემდგომ გადაიხედოს სამიზნე
ნიშნულების გადახრის მაჩვენებელი;
3. სასურველია სასწავლო კურსი „ადამიანურ-კომპიუტერული ინტერაქციები“ გადავიდეს
ძირითად საგანთა ნუსხაში;
4. სასურველია პროგრამაში არჩევით ბლოკში დაემატოს ღრუბლოვანი ტექნოლოგიების
სასწავლო კურსი სასურველია „პრაქტიკა“ და „საბაკალავრო ნაშრომი“ წინაპირობად
განესაზღვროს კრედიტების რაოდენობა;
5. სასურველია შეიქმნას ცალკე სილაბუსი საბაკალავრო ნაშრომის სასწავლო კურსისთვის;
6. სასურველია სასწავლო კურსების: „კომპიუტერული ქსელები“, „კომპიუტერული ქსელების
ადმინისტრირება“ და „კომპიუტერულ-საკომუნიკაციო ქსელების ორგანიზება“ სასწავლო
კვირების შინაარსი არ იყოს იდენტური სხვა უნივერსიტეტის ამავე სახელწოდების
სილაბუსების;
7. სასურველია უნივერსიტეტმა გააღრმავოს მუშაობა პრაქტიკის ობიექტებთან
თანამშრომლობის კუთხით;
8. სამომავლოდ პროგრამის მდგრადობის უზრუნველსაყოფად სასურველია პერსონალის
დაინტერესება იმგვარად, რომ იმ პროფესორებმა მაინც, ვინც ამ პროგრამაში 3 ან მეტ
დარგობრივ კურსს გაუძღვება, სხვა უსდ-ებში შეამცირონ დატვირთვები შეძლებისდაგვარად.
ამასთან მიმართებაში ასევე სასურველია პროგრამის აკრედიტაციის პირობებში გარკვეული
ვადის გასვლის შემდეგ გადამოწმდეს რამდენად უზრუნველყოფს აკადემიური/მოწვეული
პერსონალი გაუწიონ მომსახურება სტუდენტების მზარდ რაოდენობას.
 
5. საბჭოს აღნიშნული გადაწყვეტილება ძალაში შევიდეს 2023 წლის 14 თებერვალს.
6. რეკომენდაციების შესრულების თაობაზე ანგარიშის წარმოდგენის ვადად განისაზღვროს 1
წელი - 2024 წლის 14 თებერვალი.
7. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ“

საქართველოს კანონის 24 მუხლის პირველი პუნქტის შესაბამისად, საგანმანათლებლო
დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ.თბილისი, მ. ალექსიძის II შესახვევი №2, ან თბილისის
საქალაქო სასამართლოს ადმინისტრაციულ საქმეთა კოლეგიაში სარჩელის შეტანის გზით
შემდეგ მისამართზე: ქ. თბილისი, დავით აღმაშენებლის ხეივანი №64, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) ცენტრის ვებ-გვერდზე (www.eqe.ge) გამოქვეყნების დღიდან, ერთი თვის ვადაში.
 
 

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბუჩაშვილი გოდერძი

საგანმანათლებლო პროგრამების
აკრედიტაციის საბჭო
საბჭოს მდივანი
ტეფნაძე დავით



დანართი №1 
 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება ინფორმაციული 

ტექნოლოგიები 

2 ერთობლივი უმაღლესი საგანმანათლებლო 

პროგრამა 

-  

3 სტატუსი აახალი 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 

-  

5 ხელახალი აკრედიტაციის შემთხვევაში 

საგანმანათლებლო პროგრამის წინა დასახელება 

-  

6 უმაღლესი განათლების საფეხური ბაკალავრიატი 

7 დაშვების წინაპირობები -  

8 კვალიფიკაციის დონე  მე - 6 

9 კვალიფიკაციის დასახელება ინფორმაციული 

ტექნოლოგიების 

ბაკალავრი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის სწავლების 

უფლების მითითებით 

-  

11 დეტალური სფეროს დასახელება და კოდი (ISCED 

– F – 2013) 

0612 მონაცემთა ბაზებისა 

და ქსელების დიზაინი და 

ადმინისტრირება  
12 სწავლების ენა ქართული 

13 ECTS კრედიტების ჯამური რაოდენობა 240 

14 განხორციელების ადგილი ჩარგლის ქუჩა # 73, 

ნაძალადევის რაიონი, 

თბილისი, სასწავლო 

კორპუსი N 1 0141 

საქართველო 

15 მსჯავრდებულ აბიტურიენტთა საგანმანათლებლო 

პროგრამაზე სწავლა - სწავლების 

უფლებამოსილება 

-  

16 ამ გადაწყვეტილების ძალაში შესვლის თარიღი 2023 წლის 14 თებერვალი 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე 

ანგარიშის წარმოსადგენად/მონიტორინგის 

განსახორციელებლად  განსაზღვრული ვადა 

1 წელი - 2024 წლის 14 

თებერვალი 



18 აკრედიტაციის ვადის გასვლის თარიღი 2025  წლის 12 დეკემბერი 

 

 

 

 

 


